
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ভারতের সাহিত্য-সম্পং । ২৩৫
তোমার অঙ্গুলিতে রহিল। এই অঙ্গুরীয়কে আমার যে নামাক্ষর লিখিত আছে, সেই অক্ষর এক এক দিন এক একটা গণনা করিবে। যেদিন গণনা শেষ হইবে, তুমি নিশ্চয় জানিও, সেই দিন আমার অন্তঃপুৱস্থিত লোক আসিয়া তোমায় লইয়া যাইবে । * একৈকমত্র দিবসে দিবসে মদীয়ং নামাক্ষরং গণয় গচ্ছসি যাবদস্তম্। তাবৎ প্রিয়ে মদবরোধনিদেশবর্তী নেতা জনস্তব সমীপমুপৈষ্যতীতি ॥ কিন্তু আমি অতি নিষ্ঠুর, অতি পাপাত্মা, তাই মোহবশতঃ প্রিয়াকে আনিবার জন্য লোক প্রেরণ করিতে বিশ্বত হইলাম p" রাজা যখন শকুন্তলার চিন্তায় এইরূপ ব্যাকুল, সেই সময়ে দৈত্যগণের উপদ্রবে অধীর হইয়া, ইন্দ্রের সারৰি মাতলি রাঙ্গ ছদ্মস্তের নিকট দৈত্য-দমনে সাহায্যপ্রার্থী হন। ইন্দ্রের রথে আরোহণ করিয়া রাজা দুষ্মন্ত যখন গন্ধৰ্ব্বাবাসে হেমকূট-পৰ্ব্বতে উপনীত হন, সেই সময়ে অদূরে একটী বালককে সিংহ-শিশুর সহিত ক্রীড়া করিতে দেখিতে পান । বালককে দেখিয়াই রাজার মনে অপত্য-স্নেহের উদয় হয়। রাজা সবিস্ময়ে মনে মনে কহিলেন,— “মহতস্তেজসো বীজং বালে৷ইয়ং প্রতিভাতি মে । ফুলিঙ্গাবস্থয়া বহ্নিরেধোইপেক্ষ ইব স্থিতঃ ॥” ‘এই বালক মহত্তেজের বীজ-স্বরূপ বলিয়। প্রতীয়মান হইতেছে। এখন স্ফুলিঙ্গ অবস্থায় থাকিযা কাষ্ঠের অপেক্ষায় রহিয়াছে। বালকের ক্রিয়া-কলাপ দেখিয় রাজার মন বালকের প্রতি ক্রমে আকৃষ্ট হইল। সিংহশিশুকে মুক্তিদান জন্য রাজা বালকের হস্ত ধরিলেন ; অঙ্গ-স্পর্শে রাজার দেহে যেন বিদ্যুৎ-সঞ্চার হইল। রাজা মনে মনে কহিলেন,— “আনেন কস্যাপি কুলাস্কুরেণ পৃষ্ঠস্য গ্রাত্রে সুথিত মমৈবম। কাং নিবৃতিং চেতসি তস্য কুৰ্য্যাপ্তস্যায়মঙ্গাৎকৃতিনঃ প্রস্থতঃ ॥” "এ কোন ব্যক্তির কুলাঙ্কুরকে স্পর্শ করিয়া আমার এমন সুখ অনুভব হইল ! এ বালক যাহার অঙ্গ হইতে উৎপন্ন হইয়াছে, সেই কৃতকৃত্য ব্যক্তি যে কত স্থখ লাভ করে, তাহ বাক্যের দ্বারা প্রকাশ করা যায় না।” প্রথমে শিশুকে তপস্বি-পুত্র বলিয়। রাজার ভ্রাস্তি জন্মিয়াছিল ; কিন্তু ক্রমশঃ তত্ৰত্য তাপসগণের সহিত কথাবাৰ্ত্তায় বালককে পৌরব-বংশীয় রাজপুত্র বলিয়া বুঝিতে পারিলেন। বালকের নাম—সৰ্ব্বদমন। বালক মাতার নিকট যাইবার জন্য ব্যাকুল হইল। এই সময় বালকের জননী শকুন্তলা আসিয়া উপস্থিত হইলেন। শকুন্তলার সহিত দুষ্মন্তের মিলন ঘটিল। অমুশোচনায় রাজার বক্ষঃস্থল অশ্রপ্লাবিত হইল। যাহা হউক, এই মিলনের পর শকুন্তলার সহিত রাজা দুষ্মন্ত শেষজীবন

		 এই পাতা শেষ সম্পাদিত হয়েছে ০৬:২৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

